
Ụmịedemede 

Nchọcha a lebara anya na nhazi Mmọnwụ n'Eda' lgbo. 
Onye nchọcha rụtụrụ aka site n'ịkọwa na ọ bụ otu n'ịme 
abamaba e nwere n'ala lgbo. Ọ bụkwa abamaba nnabata 
ụmụ okorobịa tozuru oke na-eme. Mbunuche nchọcha a bụ 
ịchọpụta usoro nhazi Mmọnwụ Eda lgbo nke gụnyere 
ekike Mmọnwụ, Ihu Mmọnwụ, Mmọnwụ na agbara 
Egbela Eda. Egbela na nnabata ndị ọhụrụ na Mmọnwụ, ịbi 
ịsị ugwu, ọrụ Egbela na Mmọnwụ, ịkike Egbela na 
Mmọnwụ, nsọ Egbela na Mmọnwụ, ọrụ Mmọnwụ bara 
Eda na ọghọm Mmọnwụ. Onye nchọcha ji ịgba ajụjụ ọnu 
na nọọrọlere mere ngwa nchọcha ya. Ọnye nchọcha jị 
atụtụ mmekọrịta mmadụ na ibe nke Lev. Vygosky hiwere 
n'afọ 1978. Onye nchọcha ji usoro nkọwa tụlee ihe ndị a 
chọpụtara. A chọpụtara na Mmọnwụ Eda lgbo na-ewere 
ọnọdụ n'ọnwa ịrị kwa afọ ọ bụla. A chọpụtara uru 
Mmọnwụ baara ndị Eda, nke gụnyere, ọ na-eme ka obodo 

na-ekpo ọkụ, e ji ya akwanyere ndị nwụrụ anwụ ugwu. A 
chọpụtara ọghọm dị na ya, A chọpụtara na tupu a hụta 
nwoke ọ bụla dị ka onye tozuru oke, ọ ga-esonyeriri 
abamaba Mmọnwụ na ekpemekpe Egbela Eda, Onye 
nchọcha tụrụ aro ka nwoke Eda, lgbo na - eme emume 
abamaba Mmọnwụ kwa afọ ọ bụla, iji kwalịte omenaala, 
Ọdịnaala, na ọdibendị ha. Onye nchọcha tụkwara aro ka 
ndị Eda, lebagharịa anya na nhazi Mmọnwụ Eda, iji 
chọpụta ụzọ ha ga-esi mee ka ọ ghara ichipụ ma ọ bụ laa 
ka nayị. 
 
Nkọwa ọkpụrụkpụ okwu: Mmọnwụ, Eda, Omenaala, 
   Ọdịnaala, ọdịbendị. 
 

Abstract 

This study examines various Masqurades in Eda, lgbo 
initiation, traditional festivals and Religion. The purpose 
of the study is to have in-depth knowledge of the various 
processes of Masqurades, roles, benefits, and 
disadvantages and their significance in Eda culture and 
Religion. The researcher used a descriptive method to 
analyze the findịngs. It was found that the Eda, Igbo, this 
festival takes place in the first month of every year. The 
study adopts the theoretical frame work of social cultural 
theory of (SCT) an interpersonal level theory developed 
by Lev.Vygosky that emphasizes the dynamic 
interpretation of culture. The study reviewed various 
Masqurades in Eda that is followed all year round by the 
traditional calenda of chief priest. The researcher verified 
that every male child in Eda culture to be acknowledged as 
full-fledged man must be initiated into traditional festival 
and Religion. It is recommended that initiation into 

traditional festival and Religion of Eda should live up to 
the expectations of the society, andto find ways to prevent 
it from being removed or lost since its benefits are useful 
to the society. 
 

Key words:  Culture, Masqurade, Tradition, Religion,   
                      Initiation 
 

Mkpọlite  
Agbụrụ ọ bụla n’ụwa niile nwere usoro ha hazịrị ahazi ha 
ji ebi ndụ ha. Ọ bụrụ na e nweghi usoro a a hazịrị, ndị ji 
ebi ndụ ha, ụwa niile gaara ejụpụta n’ọgbaaghara, n’ihi na 
onye ọ bụla ga na-eme otu masịrị ya. Ọ bụ ụsoro a, a 
haziri ahazi na-enye aka ime ka obibi ndụ na mmekọrịta 
mmadụ na ibe ya bụrụ ihe kwere omume, ya mere a si ka 
onye ọ bụla biwe otu masịrị ya, ụwa niile gaara anọ 
n’ọgbaaghara. Ọdinaala bụ mkpọkọta usoro niile agbụrụ 
hiwere maka obibi ndụ ha nke na-agbaziri ha ụzọ dị mma 
ma ọ bụ dị njọ ha ga-esi bie ndụ ha. Dị ka Mba, (2018) siri 
kọwaa ya, ọ bụ nchịkọta mmemme agbụrụ nke ọha obodo 
kwenyere na ya, na-eme ma na-akụziri ya ụmụ ha site 
n’ịkụziri ọgbọ ọ bụla bịara, ihe obodo kwenyere na ya, na-
enyefe Ọdịnaala site n’ọgbọ ruo n’ọgbọ. Nkụzi dị otu a 
nwere ike ịbụ site n’ịkọ akụkọ ndị ọzọ gasị ma ọ bụkwanụ 
site na nlere na nsonye na mmemme ndị obodo na-eme, ka 
a na-eme nke a, ndị mmadụ na-amụta ihe na-ịtinyekwa ya 
n’omume. Ọdịnaala bụ emereme nfunaala ma ọ bụ 
mpunaala, ya bụ ihe ndị ahụ dibụadi tupu obodo amalite, 
N’uche nke Anọzie (2003) Ọdịnaala bụ ihe ndị ahụ niile 
puru epu n’ala nke na-adịghị n’obodo niile di n’ala lgbo. 
Ọdịnaala adịla adị tupu ndị nwe ya amụta nke ha na-
agbakwụnyere ya, Ọdịnaala bụ ihe dị ọkpụtọrọkpụ, ọ bụ 

Ọdịnaala ka Omenaala gbadoro ụkwụ dịka, ịkwa ozu, Ịgụ 
nwa aha, ịlụ nwaanyị, iri ekpe, mana ụzọ ha si emepụta ihe 
ndị a ka a na-akpọ Omenaala. Ọdịnaala na adịgịde site 
n’aka fere n’aka, ọ naghị anwụ anwụ, omenaala nwere ike 
nwụọ mana ọdịnaala anaghị anwụ, ọdịbendị bụ ihe ndị ahụ 
dị n’otu obodo na-adịghị n’obodo ọzọ. N’echiche nke 
Anozie (2003), ọdibendị bụ ihe ndị ahụ niile e jiri mara 
obodo na-adịghị n’obodo ndị ọzọ, nke bụ e kwuo maka 
echiche onye ọ bụla, a gaa n’obodo na-eme ya. A bịa n’ala 
lgbo, ọ bụ ndị ọka, ka a mara maka ịkpụ ụzụ, o zughi ala 
lgbo niile ọnụ, ya bụ ịkpụ ụzụ bụ ọdịbendị ọka, n’ihi na o 
zughi ala lgbo niile ọnụ. Okpukperechi Egbela ka e ji mara 
ndị Eda, lgbo, ọ bụ ọdịbendị ha, n’ihi na o zughi lgbo niile 
ọnụ. Omenaala bụ usoro obodo kwekọrịtara iji bie ndụ ha, 
nke gụnyere okpukperechi ha, ịkwa nka ha, 
akparamaagwa ha, okwukwe ha; aka ọrụ ha, akụnaụba ha 
na emume ndị ọzọ dị n’obodo ha. Omenaala bụkwa 
nkwekọrịta ndị obodo nke gbadoro ụkwụ etụ ha si ebi ndụ. 
Ogbalu, (1987) kọwara omenaala dịka nchịkọta ihe niile 
mmadụ mụtara n’obodo ya nke na-achị agwa ha; omume 
ha, nkwenye na okwukwe ha. N’aka nke Okorie, (2009) 
Omenaala bụ mkpụrụ okwu atọ e jikọtara n’ụdị ahịrịokwụ 
mebere okwụ a bụ Omenaala, nke a pụtara omume a na-
eme n’ala. Omume ndị a gụnyere asụsụ ndị na-asụ, 
ekpemeekpe ha na-ekpe, ụzọ ha si hụta ụwa  ,usoro 
ọchịchị ha na-agbasọ, ụzọ ha sị azụlịte ụmụ ha, ụdị ekele 
na nsọpụrụ dị obodo, ihe obodo na-asọ nsọ, nakwa ihe 
obodo na enwe mmasị na ha. Sibani, (2018) mere ka 
amata na enwere ụdị Omenaala abụọ; ha bụ Omenaala ndị 
a na-ahụ anya na ndị a naghị ahụ anya. Omenaala ndị a 
naghị ahụ anya bụ ihe a tụrụ atụ, nkanụzụ ngwa ọrụ, ebe a 
na-emepụta ngwa ọrụ. Abakere, (2009) kọwara si na 

Omenaala bụ usoro obibi ndụ a hazịrị ahazị nke ndị 
mmadụ na-amụta n’ụdị akparamaagwa a chọrọ n’obodo. 
Ụdị akparamagwa a gụnyere; nkwenye, agụmaagụ, 
atụmaatụụche, okpukpere chi na ekereuche ndị mmadụ bị 
n’ime obodo ahụ. Nkọwa a metụrụ aka n’usoro iwu nke e 
ji echekwa ngwongwo ndị a na-enweta na agbụrụ obodo 
ahụ. Ọ gakwara n’ihu ịkọwa na Omenaala metụtara ihe 
nketa niile, mmụta niile, nkwenye, aka ọrụ mmadụ na 
ọdịbendị nke obodo jiri bịrị. na nkwado nkọwa a. Igbokwe 
na Ezeji (2015), kwuru si; Ndị Igbo nwere ọtụtụ Omenaala 
bụkwa ihe na-abara ha ọtụtụ uru na ndụ ha, mana ọ dị 
mmute na ụfọdụ omenaala ndị a na–anwụzi anwụ ugbu a, 
n’ihi e jighi ha kpọrọ mkpa, nledaanya, okpukperechi 
ọlọrọ ọhụrụ nakwa oke nhiwe  isi na ndabere n’Omenaala 
ndị ofesi. 

Ntụlegharị Agụmagụ 

N’ebe a,a tụlegharịri ihe ndị e dere ede banyere isiokwu 
a,iji mee ka o doo anya ma dịkwa mfe nghọta, anyị ga-
ekewa ya ụzọ atọ ndị a; nke echemeche, atụtụ, na ihe 
ederela gbasara isiokwu a. 

 
Usoro echemeche 

N’ebe a, e nyere nkọwa miri emi banyere isiokwu 
a,isiokwu ụfọdụ di nnukwu mkpa maka nchọcha a,mkpụrụ 
okwu ndị a,gụnyere;Omenaala,Ọdịnaala,ọdibendị na 
Mmọnwụ. 
 

Omenaala 

Onebụnne ,(2019) kọwara Omenaala dịka usoro dị iche 
iche e si eme ihe dị iche iche. Nke a pụtara na obodo ọ 
bụla nwere ụzọ pụrụ iche  ha si eme ihe nke obodo ọzọ 

anaghị agbaso. Nke a gụnyere ihe ọhụrụ na-abatagasị  
n’usoro obibi ndụ ndị mmadụ site n’obodo ọzọ. o doro 
anya na e nweela ndị sitere n’agbụrụ ọzọ bata na nke lgbo 
n’ihi mmekọrịta n’ụzọ dị iche iche ụmụaka na-ele ha, ha 
na-amụrụ ha. Ugbor na Onyegiri (2025) hụtara Omenaala 
dị ka ihena-ezipụta ka ndị si eme ihe ,tinyere 
nkwenye.N’iga n’ihu ,Oguejiofor,Ezeọliakụ  na llorah 
(2015) kwuru na Omenaala pụtara etu ndị si eme ,etu ha si 
eke ekike ,ihe ha na –eri ,ụdi abụ ha na abụ ,omume ha na 
agwa ha,tinyere asụsụ ha,Omenaala na emetụta 
nkwenye,ekpemekpe e ha na-eri na ihe ha na-asọ nsọ.Na 
nkọwa Onubunne (2024), Omenaala pụtara omenammadụ 
ya bụ omume mmadụ .Ọ gara n’ihu kwuo na Omenaala 
megidere omenaelu,n’ihi na Omenaala na-emetụtakari 
Ala. Onebunne na Ezeakọ (2024) kwenyere na Omenaala 
di nnukwu mkpa n’igosipụta njirimara mmadụ nakwa 
agamniihu obodo.Nchọcha hụtara Omenaala dịka ụzọ a 
haziri ahazi agbụrụ ma ọ bụ  obodo si ebi ndụ iji kwanyere 
ala ugwu ma mee ka obi dị ndị ichie mma, ọ bụ ya mere 
“Mmọnwụ ndị Eda, Igbo na ahazị akaparamaagwa ndị 
Eda, Igbo, karịsịa n’ebe ụmụ okọrọbịa na-etolite etolite 
nọ, ime ka ha bie ndụ n’ụzọ obodo Eda, Igbo nabatara 

Ọdinaala 

Ọdinaala bụ mmemme nke otu ọ bụla na-eme, ma ọ bụ 
ụzọ dị iche iche otu si eme ihe nke barala ha n’ụmi 
ọkpụkpụ, ma ọ bụ maalara ha ahụ kemgbe ụwa bidoro. 
Nke a na-egosi na ọ bụrụ na a bịa n’ala Igbo, ọ gaghị abụ 
nke Igbo niile nabatara ma na-eme ya, kama ọ dabara ha 
iji maatu. Alụmdi na nwunye bụ omenaala zuru Igbo niile 
ọnụ. Ịlụ nwaanyị bụkwa Ọ̀dinaala dịrị otu ma ọ bụ agbụrụ 
ọ bụla, n’ihi na usoro emume ha dị iche iche nye agbụrụ 

ma ọ bụ otu ọ bụla bụ nke ha nabatara ma bụrụ nke ha 
kwenyere na ya. Ụfọdụ mpaghara ala Igbo na-ama 
nnukwu ego n’isi nwaanyị, ebe ụfọdụ anaghị ama ya, dịka 
o siri metụta ndị Owere na Steeti Imo, na Nsụka na Steeti 
Enugwu. Steeti abụọ ndị a nọ n’ala Igbo mana usoro 
alụmdi na nwunye dị iche iche. Nke a wee bụrụ 
Ọ̀dinaala.Obodo Eda, Igbo nwere Ọ̀dinaala ha. Otu n’ime 
ha bụ na ha na-eji nira iri atọ akwụ ụgwọ isi nwaanyị. Ọ 
masị di onye ahụ ka ọ bụrụ Dangote, ndị ọgọ ya agaghị 
anafe nke ahụ. Nke a wee bụrụ Ọ̀dinaala ndị Eda, Igbo. 
N’ala Igbo, ọ bụ nna na ụmụnna na-akwado alụmdi na 
nwunye tupu o nwee isi. Ili onye nwụrụ anwụ bụ 
omenaala zuru Igbo ọnụ, mana usoro ili ozu ndị a dị iche 
iche nye otu ọ bụla dị iche, nke mere o ji bụrụ Ọ̀dinala. Na 
mpaghara Abakaliki, ọ kachasị mgbe onye ejighị ehi lie 
ma ọ bụ kwa nna ya, e nweghị ike taa ehi ebe ọzọ na 
mmemme ili ozu. Nke a bụ nkwenye ha kwenyere na ya 
Iru mgbede bụ omenaala e ji akwadebe nwaanyị ruru ogo 
ịlụ di. A hụ na ahụ amawala ya mma, nne na nna ya ga-
abịa kwadebe ọnọdụ nwaanyị ahụ ga-anọ tupu ọ laa n’ụlọ 
di ya. Ọ bụrụ na nwa agbọghọ nwere nwoke ọ na-adabara 
ya n’ịbụ di na nwunye, nwoke ahụ ga-esokwa n’ime 
nkwadebe ọnọdụ ahụ. N’ebe ụfọdụ, a na-eji iru mgbede 
akwadebe nwoke maka ịlụ nwunye. Ndị obodo Eda, Igbo 
na-akpọ ya Orie Eyighiya Iru mgbede ezughị Igbo niile 
ọnụ. Ebe a maara ihe banyere iru mgbede bụ Ọka, Owere, 
Ọlụ, Abiriba, Ọhazara, Abakaliki, na obodo Eda, Igbo. 
Ụfọdụ ebe ndị a akpọgasịrị aha nwere aha nke ha na-akpọ 
iru mgbede, Ọnicha na Ọka na-akpọ ya Iru Mgbede, 
Ọhazara na Abakaliki na-akpọ ya Ikwe Ezi, Abiriba na-
akpọ ya ịnọ Nzuzu, ebe ndị Eda, Igbo na-akpọ ya Orie 
Eyighiya. A bịa n’ịgọ na ịwa oji, oji bụ mkpụrụ osisi na-

amịpụta n’osisi a na-akpọ oji. Ọ nweghị ezigbo ụtọ dịka 
mkpụrụ osisi ndị ọzọ. Ọ bụ eziokwu na ndị Yoruba na-ata 
oji, Hausa na-atakwa ọji, mana Igbo na-agọ ọji ma na-eji 
ya eme omenaala. Ịgọ ọji n’ala Igbo dị iche iche. N’obodo 
ụfọdụ dịka akụkụ Ọnicha, Nnewi, Njikọka, ọ bụ onye 
bụkarịrị okenye na-awa oji. N’obodo ụfọdụ dịka Ngwa, ọ 
bụ onye bụkarịrị nwa nta na-awa oji. Echiche banyere nke 
a bụ na nwa nta ebughị ihe ọjọọ ọ bụla n’obi. N’Eda, Igbo, 
ọ bụ onye okenye na-awa oji. Ọzọ kwa, e nwere ndị bụ 
ụmụ dibia, nke a abụrụ Ọdinaala ha. Ọ nwekwara ndị 
agwu dị n’ala ha, Ụfọdụ ka afa dị n’ala ha. Ihe ndị a niile 
bụ ihe obodo ahụ kwenyere na ya, ha ji ebi ndụ. A bịa 
n’echichi, e nwere dị na-echi nwoke ọzọ, nwekwara ndị 
na-echi nwaanyị ọzọ. Nke a bụkwa Ọ̀dinala. A bịa na 
Mmọnwụ, ụdị Mmọnwụ ndị na-eti na otu ha si eti ya dị 
iche iche. Ihe kacha mkpa na Ọ̀dinaala ndị a bụ na ha niile 
bụ ihe a na-eme n’ala Igbo. 

Ọdịbendị 

Ọdịbendị bụ ihe e ji amata obodo, agbụrụ, ma ọ bụ 
mmadụ. Ọ bụ nchịkọta ihe niile e ji mara otu obodo ma ọ 
bụ agbụrụ iche na nke ndị ọzọ. Dịka omenaala, ọdịbendị 
bụ ihe e si ebi ndụ, ihe e ji ekele chi, ụzọ e si ewere ihe, na 
ụkpụrụ omume e si eso ndụ. Ọdịbendị bụkwa ihe e ji 
akọwa onye ma ọ bụ obodo dịka ihe pụrụ iche, nke na-
ekwupụta otú ha si ebi ndụ. Dịka Anọzie, (2003) siri 
kwuo, “Ọdịbendị bụ ihe ndị mmadụ ji ama obodo ha, nke 
na-apụghị ịhụ n’obodo ndị ọzọ.”  N’ụzọ ọzọ, a ga-asị na 
ọdịbendị bụ ihe e ji mara obodo n’ụzọ pụrụ iche. Dịka 
ọmụmaatụ, a na-akpọ ndị Ọka “ndị ụzụ,” n’ihi na ha bụ 
ndị maara ịkpụ ihe. Nke a bụ ọdịbendị nke Ọka, n’ihi na ọ 
bụghị obodo Igbo niile nwere nke a. Ndị Eda, Igbo 



IDEAL INTERNATIONAL JOURNAL of IGBO SCHOLARS FORUM for 

SOCIO-CULTURAL ADVANCEMENT (INC.) Volume 19, No 1, March, 2026 

ISSN: 2476-8421 

82 

 

nwekwara ọdịbendị ha, dịka Okpukperechi Egbela, nke bụ 
ihe a na-eme n’ebe ahụ dịka ihe a pụrụ isi mata obodo ahụ. 
Ọ bụghị obodo Igbo niile na-eme nke ahụ, ya mere, ọ bụ 
ihe pụrụ iche nye ha. N’ihi ya, ọdịbendị bụ ihe na-egosi 
mmadụ, agbụrụ, ma ọ bụ obodo ụzọ ha si ebi ndụ, 
kwenyere, ma bụrụkwa ihe na-ekpughe njirimara ha. 

Mmọnwụ 

Nwabueze (2003) kọwara Mmọnwụ dị ka ngalaba ejije 
Igbo na-egosi ndị nkiri emereme ejije dịgasị iche iche 
n’ama obodo. Nnukwu Mmọnwụ dị iche iche dịka 
Akwụneheenyi, Ijele, na Agbọghọ Mmọnwụ anaghị apịa 
mmadụ ụtari, kama ha na-ezipụta ihe nkiri dị mma. Ha na-
eji ejiji n’ụdị egwu ma na-agbakwa ya. Egwu a na-abụ ndị 
Mmọnwụ ọzọ na-akụ ya ma ọ bụ bụrụ mmadụ nkịtị. 
Mmọnwụ ndị dị otu a na-apụta kwa afọ, karịsịa mgbe a 
na-eme emume Mmọnwụ. A na-ahụta emereme  Mmọnwụ 
dịka ejije n’ihi ihe ndị a, ha na-enwe ụbọchị, oge, na ebe 
ha na-anọ ezipụta emereme ha, dịka etu ndị omee ejije si 
ezipụta emereme ha n’ụlọ nkwàgo ma ọ bu ebe obodo 
wepụtara maka ya. Ha nwekwara ụlọ nkwàgọ ha na ebe ọ 
Mmọnwụ na-a na-akpọ ‘Odo’. Mmọnwụ n’ụju ya nwere 
ihe na-ejije, na-akụzikwa amamiihe. Nne Mmọnwụ na-
egosi afọ mmadụ gbara, ebe Agbọghọ Mmọnwụ na-egosi 
anwụnsi agbọghọ na-eme ma di na-abịa ya. Ụmụ nwoke 
nta na-egosi ike ntorobịa na etu nna si edokwa ezinaụlọ ya 
iji gbochie ndị ezi ile ndị nwunye anya. Okodo, 
(2012)gosiri na Mmọnwụ ndị Igbo abụghị Mmọnwụ nkịtị. 
Ugonna, (1981) kwuru na ejije Mmọnwụ ndị Igbo na-
egosi etu Omenaala ejije Afirịka n’onwe ya si bụrụ ihe 
gbasara nke ọma ma nwee mmepe pụtara ihe. Etu ọ bụla e 
si tụlee Mmọnwụ a ga-ahụtarịrị ihe mere ya ejije. Ndị Igbo 

ji ya eme ka omenaala na nkwenye ha kwụdosie ike ma 
gbasaa site n’aka fere n’aka. E nwekwara Mmọnwụ ndị 
na-agba naanị n’abalị nke a kpọrọ ‘Mmọnwụ Abalị’, dịka 
ọ dị n’ejije ugbu a, n’ihi na e nwere ejije ugbu a ndị e 
mere ka a na-ele ya naanị n’abalị. 

Atụtụ 

E nwere atụtụ dị iche iche e nwere ike iji mee nchọcha 
a,n’ihe banyere nhazi Mmọnwụ n’Eda lgbo, atụtụ kacha 
dabaa adaba maka nchọcha a bụ atụtụ mmekọrịta mmadụ 
na ibe ya site n’ọmụmụ Omenaala obodo, onye tụpụtara ya 
bụ Lev.Vygosky.Vygottsky (1978) kọwara si na omenaala 
na-enyere ụmụaka aka n’ebe mmụta dị, ọ na-amụbawanye 
ọnọdụ ha mgbe ha dị afọ abụọ ma ọ bụ karia. Ọ kọwara si 
na mbido nke arọ ndụ a gụnyere; inye ha oge, akọnụụche, 
echiche na ụbụrụ. Site n’inwe mmekọrịta tọrọ atọ n’ebe 
ndị ọzọ nọọ ga-enyere ha aka ikwalịte ihe a na-akpọ 
“ogogo ụbụrụ” Ọ kọwara sị na omenaala ọ bụla n’enwe 
ngwa ọrụ  e ji akwalite ụbụrụ ha; nke ga-enyere ha aka 
iche echiche mịrị emi inye ha ohere inwe mkpebi nke 
onwe ha. Ọ kọwara si na mwulịte ụbụrụ ụmụaka na eso 
agbụrụ ha, ya mere omenaala n’enyere ụmụaka aka iwulite 
ụbụrụ ga-enyere ha aka ime mkpebị siri ike. Ọ kọwara si 
na obodo na-emepe site otu omenaala ha si di. Vygotsky 
(1978) kọwara si, ọrụ ọmụmụ kemmetụta bụ otu n’ime 
ngwa mkpebị nke onwe ha n’ebe omenaala dị iche iche dị, 
maka obodo ọ bụla nwere usoro dị iche iche ha si ewube 
omenaala ha. Vygottsky (1978) kwenyere na ụmụaka 
n’ejịkarị oke ajụjụ amụta ihe ọmụmụ karịsịa n’ebe 
omenaala Igbo dị, o kwuru si na mmekọtịta mmadụ n’ibe 
ya dị na aka adị ire n’ebe ụmụaka nọ, ka ụmụaka n’enwe 
mmekọrịta tọrọ atọ n’ebe ibe ha nọ, ka amamihe ha na-etọ. 

Ọ kwụrụ si na mmekọrịta ụmụaka n’ebe ibe ha nọ, n’eme 
ka ụbụrụ ha na aghọ nkọ karịsịa mgbe onye nkụzị ji akọrọ 
ngwa ndị kwesiri ekwesi kụzịrere ha ihe ma nyekwa ha 
ntụzị aka kwesịrị ekwesị. Schaffer (1996)  nyere ihe 
ọmụmaatụ, otu, otu nwagbọghọ si jiri aka  ya mee ihe, 
ọmụmụ omenaala, o meghi ya nke ọma, n’ihi enweghị 
onye mgbazị, ma mgbe nna ya nyere ya mgbazị otu ọ ga-
esi mee ya, o mere ya nke ọma ma bụrụkwa ihe nlereanya 
nye ndị ọzọ. Vygottsky’s (1978) kọwapụtara ụzọ ihe abụọ 
na-enyere mmụta aka; nke mbụ bụ mmadụ iji aka ya 
mepụta ihe, na ịnọ n’etiti ndị o doro anya. Ọghọ m dị na 
ya, bụ o nwere ike bụrụ onye nkụzị ma ọ bụ onye okenye 
ga-agbaziri ya. Ọ kwenyesiri ike na mmekọrịta mmadụ na 
ibe ya na-ewulite ọmụmụ ụmụaka na omenaala. 

Ntule 

Ọtụtụ ndị nchọcha emeela nchọcha dị iche iche 
n’Omenaala, Ọdịnaala, ọdibendị, na Mmọnwụ, Nchọcha e 
merela n’isiokwu a bụ ndị a, Adebari (2012), Abudkari 
(1996), Akubor (2012), Akintayo (2008), Atugbe(2011). 

Adebari (2012) Mere nchọcha maka Mmọnwụ Afịrịka na 
ọrụ ha na arụrụ obodo. Mbunuche nchọcha a bụ ichọpụta 
mkpa Mmọnwụ bara ndị Afirika n’ebe nchekwa na 
ọchichi ndị ụka na okpukperechi ndị lslam di. E ji ịgba 
ajụjụ ọnụ nweta njiatule e ji mee nchọcha ya. Nchọpụta 
nchọcha a gosiri na Mmọnwụ Afirika bara oke uru na 
nchekwa na ọchịchị obodo. Nchọcha a yitere nchọcha nke 
ugbu a, n’ihi na ha abụọ lebachara anya n’uru Mmọnwụ 
baara ndị Afirika mana ndịiche ha bụ na nchọcha nke ugbu 
a na-achọcha banyere Mmọnwụ n’Eda lgbo. 

Abdukadi, (1996) mere nchọcha banyere ọnọdụ Mmọnwụ 
n’Omenaala lgbo. Mbunuche nchọcha a bụ ịchọpụta ụzọ 
dị iche iche omenaala si eme ka mmekọrịta mmadụ na ibe 
ya sie ike site akara ngwa ha. E ji ịgba ajụjụ ọnụ nweta 
njiatule e ji mee nchọcha ya. Nchọpụta nchọcha a gosiri na 
mmọọ ndị nna nna ha na-echekwa ndị dị ndụ ma ndị 
nwụrụ anwụ n’ala ndị mmọọ, ha chọpụtara na ndị nna nna 
ha nwụrụ anwụ na-agbara ha afa, na-atụkwa iwu nke onye 
ọ bụla mebiri ya ga-anata ntaramahụhụ, nchọcha a yitere 
nchọcha nke ugbu a n’ihi na ha abụọ lebachara anya 
n’ọnọdụ Mmọnwụ mana ndịmiche ha bụ na nke mbụ na-
ekwu maka nchekwa na ọnọdụ Mmọnwụ n’ala lgbo tupu 
ndị mbịarachịwa abata n’ala lgbo, nchọcha ugbu a bụ 
maka Mmọnwụ n’Eda, lgbo. 

Akụbọr (2012) mere nchọcha banyere Mmọnwụ Esan. 
Mbunuche nchọcha ya bụ ịchọpụta mmalite akụkọ ifo, na 
ọrụ ha na-arụ, E ji nleta osonye na ịgba ajụjụ ọnụ nweta 
njatule e ji mee nchọchaa, nchọpụta nchọcha gosiri na 
Mmọnwụ Esan bụ mmalite akụkọ ifo nke na arụ ọrụ dịka 
mgbara ọgwụ ihe mmadụ ga-abụ na ndụ n’agbanyeghi 
mmasị mmadụ nwere, ọ chọpụtara na e nwekwara 
Mmọnwụ nna nna ha na-eleta ndị nke ha ka dị ndụ, nke 
na-egosipụta mmbilite n’ọnwụ ndị nna nna ha nwụrụ 
anwụ. Ọ chọpụtara na mbilte n’ọnwụ ndị nna nna ha nke 
mpụta ha na-anọchite nchekwa iwu na-achị obobo na ịta 
ndị dara iwu na-achi obodo ahụhụ. Ọ chọpụtara na 
Mmọnwụ na-achọpụta ndị mgbasi na ndị na-ata amusu. Ọ 
chọpụtara n’ala Yoruba niile Mmọnwụ Egungu nọchiri 
anya mmọọ ndị nna nna ha lara Eliigwe, nke na-enwee 
mmekọrịta ndị dị ndụ na ndị nwụrụ anwụ, ọ kọwara sị na 
ọrụ ha bụ ịgba ndị dị ndụ ume na ikwalite agbụrụ ọgbụrụ 

gara aga ume. Nchọcha ya yitere nchọcha nke ugbu a n’ihi 
na ha abụọ lebachara anya ọrụ Mmọnwụ na arụ mana 
ndmiiche ha bụ nchọcha nke mbụ na–ekwu maka mmalite 
akụkọ ifo na ọrụ ha na arụ ebe nke ugbu a bụ Mmọnwụ 
Eda lgbo. 

Akintayo, (2008) mere nchọcha banyere nkwenkwe na 
ebumpụta ụwa mbunuche nchọcha a bụ ịchọpụta ihe mere 
akụkọ ifo ji bụrụ nkwenkwe ebumpụta ụwa na mmọọ bi 
n’Eliigwe e kwesiri ịsọpụrụ, adịghị emetu ya aka tụmadị 
ebe ụmụ nwaanyị na ụmụ nwoke na-ababeghi abamamba 
mmọọ, e ji nleta osonye na ịgba ajụjụ ọnụ a haziri ahazi 
mere ngwa nchọcha e ji nweta njiatule e ji mee nchọcha a. 
Nchọpụta nchọcha a gosiri na Mmọnwụ Egungu bụ ndị 
ọkpụkpụ ha laghachiri ndụ ọzọ nke na-akpalite ụmụ 
mmadụ ịsọpụrụ ndị nwụrụ anwụ karịa ndị dị ndụ. Ọ 
chọpụtara na Mmọnwụ ndị Europe jedebere na inwe obi 
aṅụri na egwuregwu ebe ndị mgbago ugwu kwenyere na 
ihe ọ bụla kpuu ihu Mmọnwụ bụ Mmọnwụ mana ala 
Afirika Mmọnwụ bụ ndị nna nna ha nwụrụ anwụ nọ n’etiti 
ndị dị ndụ nke a mere ndị dị ndụ akwụsighi n’ala ndị 
nwụrụ anwụ. ọ chọpụtara na ihe mejupụtara ndụ bụ anụ 
ahụ na mkpụrụ obi  adịghị  anwụ anwụ na mgbe mmadụ 
nwụrụ mkpụrụ obi onye ahụ na-agagharị n’ogbe na-akọwa 
ebe ha na ndị dị ndụ na-erikọ. Ọ chọpụtara na mmọọ ụwa 
ka a hụrụ ka elu uwa nke abụọ na mmọọ nwogharị n’ime 
mmadụ. Nchọcha a yitere nke ugbu a n’ihi na ha abụ ọ na-
ekwucha maka nkwenkwe na ọnọdụ ndị nwụrụ anwụ, ebe 
nchọcha ugbu a na-eleba anya na Mmọnwụ Eda, lgbo iji 
chọpụta ụzọ dị iche iche a ga-esi nwogharịa Mmọnwụ ya 
n’ihi oke uru ọ bara. 

Atugbe, (2011) mere nchọcha ọrụ Mmọnwụ dịka mbido 
akara aka mmadụ, mbunuche nchọcha a bụ ichọpụta otu 
Mmọnwụ si bụrụ nkọkirikọ akpụrụakpụ nnukwu ụlọ arụsi. 
Nchọcha a jiri ajụjụ ọnụ nweta njiatule ya. Nchọpụta 
nchọcha a gosiri na e nwere mmọọ ndị nna nna ha na-abịa 
eleta ndị dị ndụ n’ụdi Mmọnwụ. ọ chọpụtara na ọbibia 
Mmọnwụ itinye ọnụ na ndị dị ndụ ka e kwesiri inye 
nsọpụrụ. ọ chọpụtara na ha na-abụ igosi ihe ịrịba ama 
mbilite n’ọnwụ ndị nna nna ha nwụrụ anwụ. Nchọcha 
abụọ a yitere onwe ha n’ihi na ha rụtụchara aka nleta ndị 
nwụrụ anwụ ebe a na achọcha Mmọnwụ Eda,Igbo. 
 

Ntụcha Nhazi Mmọnwụ n’Eda 

N’isiokwu a,a tụchara ma tapia nhazi Mmọnwụ Eda, 
Mmalite Mmǫnwụ Eda, Egbela na nnabata ndị ọhụrụ, ibi 
isi ugwu, Ejije Mmǫnwụ Eda, Ọrụ Egbela na Mmọnwụ, 
Nsọ Egbela na Mmọnwụ, Ọrụ Mmọnwụ Eda, Uru 
Mmọnwụ bara, na ọghọm. 

Mmalite Mmọnwụ Eda, lgbo 

Nnabuenyi, (1983) kọwara; Mmọnwụ sị na ọ bụ otu n’ime 
abamaba e nwere n’ala lgbo. Ọ bụ abamaba ụmụ ọkọrọbịa 
na ndị tozuru oke na-eme. Ọ bụ ụzọ ndị lgbo na ndị nna 
nna ha nwụrụ anwụ si enwe mmekọrịta n’etiti onwe ha. A 
na-akpọ nwoke na-anọghị n’otu Mmọnwụ “ogodu.” 
Nwoke mara Mmọnwụ ka a n-akpọ “Odogwu.”  Ụmụ 
nwaanyị anaghị aba otu Mmọnwụ. Ụmụaka nwekwara ịke 
ịba n’otụ Mmọnwụ site n’aka nna ha. Ụfọdụ n’ime 
Mmọnwụ e nwere n’ala Igbo bụ Ijele, Agaba, Ojiọnụ, 
Mgbalike, ikeriudo, Ọgazị. Mmọnwụ Eda, Igbo bụ ihe   
sitere na omenaala   Egbela. Mmonwụ  Eda, Igbo bụ ụzọ 
pụtara ihe Eda, Igbo si efe ofufe ha nke nzụzọ jụpụtara na 

ya. Emume Mmọnwụ jikọtara aka na Egbela 
Okpukperechi Eda, Igbo, ọ bụ mmemme n’enwere ọnọdụ 
n’enwere ọnọdụ n’oge ọkọchị, ya mere Mmọnwụ ọ bụla 
na-arụ ọrụ di iche na ndụ ndị mmadụ na ọha obodo.  

Uru Mmọnwụ Bara Ndị Eda, Igbo 

Ụka (2024) Kọwara uru Mmọnwụ bara ndị Eda, lgbo site 
n’ikọwa na Mmọnwụ nwere uru ọ bara n’ebe mkpata na 
mmefu akụnụba ha dị nakwa usoro ọchịchị ha dị. Ọ 
kọwara si, mgbe ọ bụla Mmọnwụ “ụkpọ zapụtara, ọ na-
enweta ego aga e ji keree ndị ji ọkwa n’obodo Eda, lgbo, a 
na-ekekwara Mmọnwụ niile ahụ ego ha nwetara. 
Mmọnwụ niile Eda, lgbo, ka e ji enwe mmekọrịta mmadụ 
n’lbe ya, karịsịa n’ebe ndị ntorobịa nọ ma ọ bụ ụmụ 
n’etọlite etolite nọ; a na-agbakwa ezigbo Egwu, karịsịa 
n’ebe Mmọnwụ ndị dịka ụkpọ, Oti Nwadinma na Egede 
dị. ọ gakwara n’ihu ịkọwa na Mmọnwụ Egede ụga ka ndị 
Eda, lgbo ji azụ ụmụ okorobịa agha, ọ kọwara sị na 
Mmọnwụ Ewa mgbo ka e ji ikikere ụmụ ọkorobịa, lke a 
tụrụ anya na ha ga- ejiri ọsọ ruo ihe dịka iri abụọ na isii 
kilo mita ọ kọwara si na Mmọnwụ Egwuregwu ka eji 
azụlite ụmụaka n’enụpụrụ nne na nna ha isi; Ụka, , (2024) 
gakwara n’ihu ikọwa uru Mmọnwụ bara site n’lkwu na 
Mmọnwụ na-eweta mmekọrịta na-etiti mmadụ na lbe ya, ọ 
na-eme ka obodo na-ekpo ọkụ, e jikwa ya akwanyere onye 
nwụrụ anwụ n’ala lgbo ugwu, ọ na-enye obiaṅụrị, na-
edozikwa emume a na-eme tupu a malite ịrụ ọrụ ubi 
amalite, ọ bụkwa emume ọtụtụ ndị mmadụ na-alọta wee 
hụrịta ikwu na ibe’ ha anya. Ọ bụ ebe ụmụ okorobịa Eda, 
lgbo si amụta ọrụ nka dị iche iche dịka, ịkwa akwa n’ilhi 
na ịkwa ọmụ nkwụ dịka uwe abụghị obere ọrụ. Ọ bụ uzọ 

ha si akọwapụta otu ha si malite okpukperechi ha, ọchịchị, 
mmekọrịta mmadụ na lbe ya. 
 

Ọrụ Mmọnwụ na-arụrụ Eda, lgbo 
Ịsichei (1976) kọwara ọrụ Mmọnwụ na-arụrụ Eda, lgbo, 
site n’ikwu na ọ na-echekwa ụkpụrụ ekpemekpe Egbela, 
nchekwa akụnụba ha, ịta ndị merụrụ ala ahụhụ nakwa  
n‘ikpe ziri ezi, Mmọnwụ ọ bụla nwere nghọtahie n’onwe 
ha, ọ bụ na nzuzo ka a ga-edọziri ha, Mmọnwụ na-arụ ọrụ 
ikwe nkwa omụmụ na igozi ala maka ịmịpụta  mkpụrụ, 
Mmọnwụ Ewa bụ nnabata isiijii, ọ na-abụ n’abalị na abọra 
mmemme ụkpọ, ha na-eme akaja, ka iwe wee, onye a 
kpasụrụ iwe, abali ahụ, ihe ka n’ọnụ ọgụgụ alakpuchala 
ụlọ, ọ nweghi onye a na-anụ olu ya,  ma ọ bụ hụ n’ezi, ọ 
na-egosi ndịiche dị n’etiti nwaanyị na nwoke, ikpu 
Mmọnwụ bụ ụmụ nwoke ka ọ dịrị. ọ kọwara sị, emume 
Mmọnwụ na-ewepụta ọrụaka dị iche iche dịka, mgbasa 
ozi,  egwọ, akwa, ebubo ugo,, enyo na asị; njikere 
Mmọnwụ na-achọ ọtụtụ ọrụ nka na ihe ọkpụkpụ ndị mara 
mma, ihu Mmọnwụ na-akpali abamaba nwoke Eda, lgbo 
ịbanye Egbela Eda, lgbo. Mmọnwụ ndị Eda, lgbo na-arụ 
ọrụ nchekwa agbụrụ pụrụ iche ebe ha na-anọ akpọlite 
mmọọ ndị nna nna ha nwụrụ anwu n’ebe ha na-anọ eme 
emume ncheta ndị mere ezi ihe wee nwụọ, ebe ha na-anọ 
ekpe ikpe ndị uwe ojii nakwa ebe ha na-anọ akwụgbu ndị 
mere ihe ala na-asọ nsọ. 
 
Ude (2000)  kọwara sị na ihe ọ bụla mmadụ kpụrụ akpụ bụ 
ọrụ nka nwere ugwu n’Eda, lgbo. Ekpemekpe ha gbara 
mgbara ọgwụ n’ihe ọ bụla akpụrụkpe nka osisi dị n’ime ya 
bụ ebe ha si enweta ihe ha ji akpụpụta ihu Mmọnwụ ha 
kwara si na Mmọnwụ ufiee nwere ọrụ nchụaja ọ na-arụ 

dịka nkwenye ha si dị, ọ  kọwara na ọ na-agara ndị dị ndụ, 
ịnọchi anya chi ha bụ Egbela, ọ na-abịa n’ụdị amara, 
ihụnanya ma ọ bụkwanụ n’ụdị iwe, iji gbazie ndị dị ndụ 
olu, ọ kọwara na Agbụrụ ọ bụla n’Eda, lgbo nwere 
Mmọnwụ nọchịrị anya ya.  
 

Ejije Mmọnwụ Eda, lgbo 
Isldore (2005) kọwara Ejije dịka ijije ihe na-eme n’ụwa 
ma ọ bụ ihe nwere ike ime n’ụwa, nke nwere ike ime n’ala 
mmọọ ma ọ bụ n’ala umụ anụmanụ izipụta ya n’elu 
nkwago, iji kpaa ndị mmadụ obi ụtọ. Ndị Eda, lgbo nwere 
ejije orie Eyighiya, Ejije ụka ji ogo, Ejije ịgba nzụ, Ejije 
ngosipụta ọnatarachi ha, mgbe ha na-eri ji, ihe ndị a ka ha 
ji anọrị oge ma na-emekwa onwe ha obi ụtọ; Ejije 
Mmọnwụ kwom, Ejije Mmọnwụ ogbukpe, ejijie Mmọnwụ 
lkwom Egwuegwụ, Ejije Mmọnwụ oti; ejije lgbubi isi 
Ebule; Ejije Mmọnwụ Abbanta oke; Ejije onye n’elu 
lkoro; Ejije Mmọnwụ oti Ega, Ejije Mmọnwụ ọgụ, Ejije 
Mmọnwụ ọgbaghalị, Ejije Mmọnwụ ụkpọ, Ejije ụmụ 
agbọghọ na-amaghị nwoke. 
 
Emumme ndị a niile gbanyechara mkpọrọgwụ na ntọala 
ịchụ aja. Ntọala ndị a niile bụ iji hunyere chi ha dị iche 
iche. Okodo(2012) n’ime okwu Echeruo (1973), o kwuru 
sị na ndị lgbo kwesịrị ime ihe Griki mere nke bụ 
inwogharị ntọala emume Mmọnwụ ha ma mee ka o 
kwudosie lke. Enekwa n’ime Echeruo (1981) zaghachiri 
sị, 

‘’Nkọmirikọ abụghị ejije kpọm kwem iji maa atụ, 
ebe ọ bụ na ejije lgbo nwere ọrụ ọ na-arụ ma 
bụrụkwa nke dị iche na nke ndị Griki, ọ zighi ezi   
ịsị na ndị lgbo kwesiri inwe ụdị ejije dịka nke ndị 

Griki. Ndị lgbo ji ihe ha nwere mepụta ihe ha 
chọrọ dịka otu nkwenye na nhụrụwa ha si dị, ọ 
baghị uru ha ịdị na-ekwu maka imegharị ejije lgbo 
ebe ọ bụrụla ihe a nabatara n’ala lgbo niile.’’ 

Nke a gosiri na ọ bụ ihe ndị mere ha ka ha ji akpa ike, ọ 
bụkwa ihe ha si na ihe bụrụ ha ka ihe ahụ bụ nye ha. Ejije 
ọdịnaala lgbo dị ọkpụ ma bụrụkwa nke si na aka fere na 
aka, ụmụaka Igbo na-ebido na nwata mụtawa ejije 
ọdịnaala na-amụtakwa ka ha si agba egwu nwata na eme 
nke a site n’ijije ihe onye ahụ mere ma mụtakwa egwu ahụ 
nke ọma. Ụmụaka ndị ọzọ na-esi n’ụzọ dị otu a mụta egwu 
ahụ n’aka ụmụaka ibe ha wee kuziere ndị ọzọ ihe, site 
n’ụzọ dị otu a, egwu ahụ agbasa ma bụrụ nke onye ọ bụla 
ga-amụta. N’ihi nke a, o nweghi ka ndị lgbo ga-esi 
gbaghapụ ihe ha kụziri ụmụ ha naani, n’ihi na ha chọrọ ka 
nke ha dịka nke ndị Griki, kama ihe ha ga-eme bụ 
iwetagasị ihe ọhụrụ n’ejije ha ma wepụta ndị tarala nchara 
enweghi ezigbo uru ọ bara. Nke a bụ n’ihi na ihe ọ bụla a 
hụtara dịka ihe dị ndụ ga-eto eto n’iwepụ ihe ahụ aga-
akpaachapụ anya ka a ghara iwepụ ihe mere ejije ahụ ji 
bụrụ ejije n’ezie. 
Okodo (2012) siri na;  

 Ọ bụrụ na emụme ejije Omenaala Mba Griki 
malitere site n’emune ichụ aja ha na-achụ, iji 
hựnyere chi ha, Dionyslis na Apollos. Gini mere na 
agaghị anabata emume ichụ aja eji ehunyere chi 
ndị lgbo na nke Mba AfIrika niile? 

Ndị Eda, lgbo nwere Ejije Mmọnwụ di iche iche ruru iri 
anọ n’ọnụ ọgụgụ, nke ọ bụla n’ime ha nwere ọrụ na ụru ha 
bara ndị Eda, lgbo ebe ha na-amụta aka ọrụ dị iche iche 
ugbu a kwa na oge ochie. Ekike Eda, lgbo dị iche n’ ebe 
ekike ala lgbo ndị ọzọ di, adịghị azụta ya na ahia ,ọ bụ 

n’ime ọhia ka a na egbu ta ya ,ọ bụ ya mere onye na 
abụghị  na ndị Eda, lgbo  ma ọ bụ na-ababeghi ababmaba 
a, hụ ya ka ha na-alọta ga–akwa ala, ya mere ka ha alọta, 
ha na-abụ abụ pụrụ iche, iji gosi ihe iriba ama na agwọ nọ 
n’akịrịka, ka ha gharakwa itufu ya, laghachikwa azụ, 
igbuta ọzọ, abụ na ekike ndị a nabatara ọhụ na-adị iche, 
ndị niile a nabatara ọhụ ka a tụrụ anya ịmụta abụ ahụ, dịka 
ụzọ ha si akwado  ntozu oke ha, ndị a a nabatara ka a na-
eji ọmụ nkwụ achọ mma. Ha kwenyere na ọmụ nkwụ a ka 
a na-enweta na mmọọ. ọ bụghị n’ala ndị dị  ndụ, ọmụ 
nkwụ a, bụ ihe e ji chụoro chi Egbela aja, ha dị nsọ, ụmụ 
nwaanyị adịghị eru ya nso ma ya fọdụkwa imetụ ya aka. 

Ugochi (2017) kọwara sị na ihu Mmọnwụ ahụ nọchiri 
anya Egbela ndị, Eda, lgbo, ihe ọkpụkpụ ihụ Mmọnwụ  
ahụ nọchiri anya ọkụ, ute na Apa. Apa a ka a na-etinye 
n’obuaka onye nwụrụ anwụ mgbe ndị okenye na–achụ aja 
onye nwụrụ anwụ nke a na-egosipụta idula onye ahụ 
nwụrụ anwụ ka ọ laa n’udo n’ala ndị mmọọ. Ọji (2009) 
kọwara si na Apa a, ọ ji n’aka ya, ha kwenyere na ọ ka na–
elekọta ya na ndị dị ndụ, iji nyere ya aka ịlọta ụwa ọzọ. 
 

Ọghọm Mmọnwụ Eda, lgbo  

Oji (1978) kọwara sị na e nwere ọtụtụ ọghọm dị na 
Mmọnwụ Eda, lgbo, ha na-egbu onye chi ọjọọ biakutere 
mgbe ha na-eme ihe nzuzo .ọ na-ebutere ọtụtụ ụmụ 
okorobịa ọnwụ mberede ma ọ bụ ọnwụ ike. Onye na-
emebeghi emụme abamaba Egbela adịghị ekpu ihu 
Mmọnwụ Eda, lgbo, ọ bụ arụ, onye di ọtụ ahụ ga-anwụ, 
nwoke ọ bụla emeghi emụme abamaba Egbela bụ ebe 
ekpemekpee ha gbadoro ụkwụ, a dịghị apụta ezi ma ọ bụ  
ebe Eze Arụsi Eda, lgbo nọ, karịsịa ụbọchi ndị niile a 

nabatara ọhụrụ na-aga ọhịa ojo ịgakwuru Eze arụsị maka 
nabata ha n’ okpukperechi  Egbela, ndị niile kpuru ihu 
Mmọnwụ na-eji ụbọchị ahụ emesi ndị iro ha ike maka a 
gaghị ekpe ya ekpe, ngwa Mmọnwụ Eda, lgbo dị oke ọnụ, 
karịsịa Mmọnwụ e ji eli onye Eze nwụrụ anwụ bụ 
Mmọnwụ ufiee. 
 
lhu Mmọnwụ Eda, lgbo 

lhu Mmọnwụ ka e ji agba dị iche iche chọọ mma dịka uhie 
na-acha ọbara, odo, nke e jikwa ọmụ nkwụ ọ hụrụ chọọ 
nma, ma ọ bụ, nkwụ e jikwa aka nkwụ ọhụrụ na ụkpọ jọjị 
chọọ mma, mana ihu ya na azụ ya, aha Mmọnwụ a bụ 
ufie, ihu Mmọnwụ a na-egbukwa amụma, n’aka nri na aka 
ekpe, ọ bụ ihe ndị otu nzuzo ji egbu ndị otu ha, ugbu a e ji 
ya egbupụ akwara osisi ebe ọ bụla a hụrụ ya, a na-edowo 
ya n’isi ogo ọ bụla, ihu Mmọnwụ ka e ji agbanwerita ihu 
mmadụ ka a ghara ịhụ ihu onye ahụ, e jikwa ya echekwa 
ụbụrụ ndị kpuu ya. Uka (2024) Kọwara na ihu Mmọnwụ 
Eda, lgbo ka chi Egbela nwere, okpukperechi ha, 
abamaba, otu nzuzo na omenaala ha. ọ kọwara sị na 
okpukperechi ha bụ ebe ekike Eda, lgbo di, ọ bụkwa ihe a 
kpụru akpụ n’Eda, lgbo nke siri lke, nke ha ji ọmụ nkwụ, 
akwa ebụba, eriri nakwa jọji dị iche iche nke akparaakpa 
ma chọo ya mma, ya mere ndị Eda, lgbo nwere ọtụtụ ihu 
Mmọnwụ ruru iri anọ nke ha ji anọrị oge na-ewulitekwa 
mmekọrịta ndị Eda, lgbo karịsịa ebe ụmụ okorobịa na-eto 
eto nọ. 
 

lbi lsiugwu Eda, lgbo 

Nke a bụ usoro abamaba okpukperechi Egbela Eda, lgbo, 
ọ bụ emume ngwụcha nke na-ewere ọnọdụ n’ọnwa iri na 
ọtụ; n’afọ ọ bụla. N’ụbọchi ndebe aha, ụmụ nwoke ndị a 

nabatara ọhụrụ, ga-agbapụta n’isi ogo, onye ọ bụla ga-
enwe enyi ma ọ bụ nwanne ndị megoro emume abamaba 
Egbela, ndị a ga-eduru ha gaa n’ime ọhịa ebe onyeisi 
isiugwu bụ ebe Eze arụsi Egbela nọ, arụsị Egbela ga-asa 
ha mmiri nsọ nke a na-egosipụta na a nabatala ha n’ọtụ 
okpukperechi Egbela na nsachapụ mmehie ndị ha mere 
mgbe a na-anabetabeghi ha n’okpukperechi Egbela., 
mgbenke agwụrụ, ndị niile dụrụ ha ga-eduru ha gaghachi 
a’isi ogo niile, aga adọ ha aka nti maka iwụ obodo na 
nkwenye ha. N’ụtụtụ echi ya, nwoke ọ bụla ga-alọghachi 
ụlọ ha dịka onye tozuru oke. lkwom Mmọnwụ ka ana eme 
n’ụbọchi orie bụ ọhịa nnabata, ndị niile ahụ lọtara na ndụ 
ka aga achọ mma site n’iji Mmọnwụ ikowm, abamaba a 
ka di kwa ire ruo ugbu a ,ọ bụ otu n’ime emume ndị Eda, 
lgbo  adịghị  anwụ anwụ ruo ugbu a ,.a na-enye nwa 
nwoke mbụ azụ bụrụ ibụ,ji, ego, ka o were ya bido 
ndụ,nke aka ya Nke a ka ndị Eda, lgbo na-akpọ “ịbọ 
mbe.”Na nkwenye ndị Eda, lgbo, nne na nna ya nwere lke 
ilụtara ụmụ ha nwoke nwaanyị ma ọ bụkwanụ nye ha ọba 
ji, iji kwado ha n’ọdiniihu. 
 

Nsọ Egbela Eda, lgbo 

Onu (2000) kọwapụtara nsọ ndị dị n’abamaba Egbela Eda, 
lgbo, abamaba Egbela abụghị ihe dị mfe n’ebe ụmụ 
okorobịa ndị Eda, lgbo dị, nsọ ya abụghị ihe e ji egwu 
egwu ya mere okpukperechi Egbela nwere ihe ndị ha na-
asọ nsọ, nke gụnyere; 
1. Onye ọ bụla mere abamaba Egbela adịghị emebi ngwa 
arịa Egbela, ọ bụrụ na o mebie ya, onye dị otu ahụ ga-
anwụ. 
2. Ọ bụrụ na Eze arụsi enwee mmekọahụ nwaanyị 
akwụna, Eze arụsi ahụ ga-anwụ. 

3. Eze arụsi enwee mmekọahụ nwaanyị mgbe ọ nọ nsọ, ọ 
ga-anwụ, dịka nkwenye Eda, lgbo si dị. 
4. Ọ bụrụ na ọ kụọ ụtara ji ọkpọ n’isi, ọ ga-anwụ. 
5.Ọ bụrụ na Eze arụsi ekụrụ nwa ọhụrụ na- apata ụkwụ ya 
abụọ nke ana ebebeghi ugwu, Eze arụsi ahụ ga-anwụ. 
6.Ọ bụrụ na Eze arụsi erie ji a hụrụ ọkụ, lyere ji ahụ emetụ 
ya ahụ, ọga-anwụ ozugbo dịka nkwenkwe ndị Eda, lgbo si 
di, Okpukperechi Eda, Egbela di ike. 
7. N’oge ibi isi ugwụ, ndị niile anabatara ọhụrụ adịghị 
ekwu okwu ihu ọha, ihe dịka ọtụtu ụbọchi ọ bụ ndị n’edu 
nwa ehihia n’ekwuchitere ha okwu. 
 
Nnabata Ndị Ọhụrụ 

Uka (2009) kọwara si na ọ bụ na ọbi ogo ka ana an 
anabata ndị ọhụrụ, ọbụ n’obi ogo a ka a na-anọ akụziri ha 
iwu, ndụ na omenaala ndị Eda, lgbo, a na-akụziri ha mgbe 
agbụrụ ndị Eda, lgbo bidoro, akụkọ gbasara ịdị n’Aja, 
mgbara ọgwụ na otu e si eji ya agwọ ọrịa dị iche iche, ọtụ 
e si akpa ihe ọkpụkpa, ọtụ e si arị elu nkwụ, mmekọahụ 
nwoke na nwaanyị; mgbe abamaba a na-aga n’ihụ, ọ bụ 
mgbe ahụ ka ha ga-amata na ha agaghị ama nwaanyị mgbe 
abamaba a na-ga n’ihu,ọ bụrụ na ha enwe mmekọ ahụ 
nwoke na nwaanyị,onye di ọtụ ahụ ga-anwụ.ọ bụ kwa ebe 
ahụ ka ha ga-esi amata ezigbo nwaanyị ha ga-alụ,mgbe ọ 
bụla ha chọrọ ịlụ nwaanyị. a na-akụziri ha na-agaghị agwa 
ndị ọtụ ezinaụlọ ha ihe nzuzo okpukperechi Egbela, ma 
nwa ha ma nwunye ha, ana akụziri ha njide onwe onye, na 
ịbụ ndị na-adịghị ewe iwe ọkụ. Nwoke ọ bụla Eda, lgbo 
na-anọ afọ atọ ime   emume Mmọnwụ nke a kpọrọ isiji. 
Nke a nwere akụkụ metụtara nchọpụta okpukperechi 
Egbela. Ndị na-abụghị nwa nwoke mbụ n’ezinnaụlọ na afọ 
lteghete tụpụ o meecha ma ọ bụrụkwa na nne na nna ya 

nwere egọ. Mmọnwụ ụkpọ nke a kpọrọ Egbela ka ndị Eda, 
lgbo na eme na ngwụcha isiji. 

 

Eesrese ndị a nabatara ǫhụrụ. 

 

 

 

 

 

Nchikǫta 

Anyị haziri ntụlegharị agụmagụ a na nkebi atọ ndị a, 
ọkpụrụkpụ okwu, atụtụ na ntule. N’ọkpụrụkpụ okwu ndị 
dị nnukwu mkpa isiokwu nchọcha. okwu ndị a bụ 
Mmọnwụ n’Eda, lgbo. n’itụlegharị atụtụ abụọ, ndị 
gụnyere atụtụ mmekọrịta mmadụ na ibe ya site n’ọmụmụ 
Omenaala obodo nke Vygosky hiwere afọ (1974); na atụtụ 
mmekọrịta dị n’etiti ọmụmụ mmekọrịta mmadụ na obodo 
nke Albert Bandura hiwere n’afọ(1999). Anyị tụlere atụtụ 
ndị a n’ụzọ miri emi iji chọpụta nke kacha daba adaba 
maka isiokwu nchọcha a. Anyị họọrọ atụtụ mmekọrịta dị 
n’etiti mmadụ na ibe ya iji hazie ma chịkọta njiatule 
nchọcha a, ihe mere anyị ji họọrọ atụtụ a bụ o nyere ịkọwa 
banyere Mmọnwụ n’Eda, lgbo dị iche iche e nwegasịrị 
n’Eda, lgbo, ọrụ, ọghọm, ntaramaahụhụ, a na ata ndị 
n’emebeghi abamaba Mmọnwụ n’Eda lgbo. Na kentule, 
anyị tụlegharị agụmagụ ndị e derela n’isiokwu a, agụmagụ 

ndị tụlegharịrị Mmọnwụ n’Eda lgbo, mere ihe ọmụmaatụ 
iji kpọtụrụ ya aha dịka usoro e si ezipụta nkwenye ndị 
lgbo, ebe ndị nke e jiri Mmọnwụ n’Eda, lgbo kọwa ọghọm 
na adi na ụbọchi mmemme Mmọnwụ n’Eda, lgbo. N’ime 
nchọcha a niile, anyị tụlegharịri, ọ dịghị nke ọ bụla lebara 
anya Mmọnwụ n’Eda, lgbo, ọghọm ndị na-adapụtara ndị 
ahụ a nabatara ọhụrụ, karịsịa mgbe ha gara ịnata ike n’aka 
Eze arụsị n’oke ọhịa iji mee ka ha bụrụ nwoke tozuru oke 
n’obodo Eda, lgbo, ihe mere nwaanyị anaghi ahụ ma ọ bụ 
metụ ọmụ nkwụ aka nke a kpọrọ ozu. ọ bụ nke a kpaliri 
mmụọ anyị iji mee nchọcha a, iji mechie oghere a, 
 
Aro 

Site n’ihe ndị nchọcha chọpụtara na nchọcha a, ha 
tụnyere arọ ndị a;  

1. Ka ndị Eda Igbo lebagharịa anya n’emume Mmọnwụ 
Eda, Igbo ma chọpụtakwa ụzọ ha ga-esị mee ka ọ 
ghara ịchịpụ ma ọ bụ nwụọ pịị, n’ịhị oke uru ọ bara 
ndị Eda, Igbo, bụrụ ibu. 

2. Ka ndị Eda, Igbo mee ka ndị Gọọmentị okpuru ọchịchị 
Eda, Lokal Gọọmentị kwado emume a, site na imeka 
onye ọ bụla na-esonyere mmemme Mmọnwụ Eda, 
Igbo, karịsịa ụmụ okorobịa na-etọ etọ. 

3. Ka ndị Omenaala na-amasi na ndị ọkaasụsụ mee 
dọkụmentshọn, ka e nwee ike itinye ha n’ọba ndoko 
Omenaala asụsụ. 

4. Ka ndị ọchịchị Eda, lgbo na-enwe ọgbakọ, iji kụzịere 
ụmụ okorobịa ọ dị mkpa mmemme Mmọnwụ Eda, 
Igbo bara. 

5. Ka ndị mgbasa ọzị nye aka ịkwalite mmemme 
Mmọnwụ Eda, Igbo site n’ime ka ụmụ ọkọrọbịa n’eto 
eto ghara ihụta ya dịka abamaba ndị ọgọọ mmọọ. 

6. Gọọmentị inye ndị ọrụ oyibọ ohere isonyere mmemme 
Mmọnwụ Eda, Igbo site inye ha ezumiike n’ọnwa 
iteghete kwa afọ ọ bụla. 

7. Ndị Eze Eda, Igbo kwesiri inye ndị ntorobịa bụ ndị na-
eme emume Mmọnwụ Eda, Igbo ihe nrite. 

8. ka aghara iji agụmagụ ndị Bekee na-atụnyere agụmagụ 
ndị lgbo, n’ihi na ụdịdị asụsụ na agụmagụ a bụghị otu. 
9. Mahadum ebe a na-amụ maka asụsụ na Omenaala lgbo 
kwesiri ịdị na-agba ụmụ akwụkwọ ume ịgụ asụsụ lgbo 
n’ụlọ akwụkwọ mahadum. 
10. Ndị nkụzi ga-agba mbọ na-eme nchọcha iji chọpụta 
nkwugide niile ndị Bekee nwere agba na-ekwugide ndị 
lgbo, n’ihi edeghi agụmaagụ akwụkwọ n’oge gboo ma 
chọpụta ụzọ a ga-esi megide nkwugide a, nke a ga-eme ka 
agbaa n’anwụ nke bụ eziokwu site na mpụtara nchọcha 
 

Mmechị 
Obodo ọ bụla nwere ihe ha ji ahazị obibi ndụ ha, nke ha si 
enwe mmekọrịta tọrọ atọ n’ebe mmadụ ibe ha nọ, mgbe ọ 
bụla obodo ọ bụla chetara usoro ahụ, ha na-agbalisi ike 
ime ihe ha ga-eme ka ha chekwa ya bụ Omenaala ahụ, 
Mmọnwụ Egbela Eda, lgbo bụ chị ndị Eda, lgbo, ọ bụ otu 
ụzọ ukpụrụ okpukperechi ha, bụrụkwa abamaba jụpụtara 
na ihe  otu nzụzọ, usoro obibi ndụ ha na usoro abamaba 
nke, ọ bụ naani ndị ụmụ nwoke na-eme, n’oge ochie,  ọ bụ 
n’ime Egbela a ka obibi ndụ ha hiwere isi, nke nwere ọtụtụ 
ihe ọnọchịrị anya ya na ndụ ndị Eda, Igbo, nke gụnyere 
mbikọta ọnụ, nchekwa, mkpata, mmefu akunụba na 
agụmaakwụkwọ ha. 

